
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda

Allah Subhanahu wa Taala di dunia dan akhirat.
Sidang Jumaat Yang Dirahmati Allah Subhanahu wa-Taala,

Bersempena dengan keberangkatan balik Kebawah Duli Yang
Maha Mulia Sultan Pahang Al-Sultan Abdullah Ri’ayatuddin Al-
Mustafa Billah Shah Ibni Almarhum Sultan Haji Ahmad Shah Al-
Musta’in Billah. Marilah kita bersama-sama menumpahkan taat setia
yang tidak berbelah bahagi ke sisi Kebawah Duli Tuanku sebagai
Raja dan Sultan bagi negeri Pahang serta jajahan takluknya.
Kebawah Duli Tuanku juga adalah Ketua Agama Islam dan simbol
perpaduan yang menaungi seluruh rakyat jelata di negeri Pahang
Darul Makmur. Dengan perpaduan yang erat antara rakyat dan
Kebawah Duli Tuanku, kita mendoakan agar negeri ini akan

bertambah makmur dan maju jaya serta rakyatnya hidup aman sentosa.

Kita juga mendoakan semoga Allah Subhanahu wa-Taala
memberkati hari-hari pemerintahan Kebawah Duli Yang Maha Mulia
Tuanku Sultan dengan dikurniakan kepada Baginda taufiq, hidayah,
riayah dan inayah, selamat sejahtera, sihat wal afiat dilanjutkan usia
serta sentiasa di dalam rahmat perlindungan Allah Subhanahu wa-
Taala serta kekal qarar memerintah, bersemayam di atas singgahsana
takhta kerajaan negeri Pahang Darul Makmur. Firman Allah

Subhanahu wa-Taala dalam Surah an-Nisa ayat 59:

Do

Yang bermaksud: “ Wahai orang yang beriman, taatlah kamu kepada
Allah dan taatlah kamu kepada Rasul dan kepada Ulil-Amri (orang

yang berkuasa) daripada kalangan kamu. Kemudian jika kamu

berbantah-bantah (berselisihan) dalam sesuatu

perkara, maka

hendaklah kamu mengembalikannya kepada (Kitab) Allah (al-Quran)

dan (Sunnah) Rasul-Nya jika kamu benar beriman kepada Allah dan
hart akhirat. Demikian adalah lebih baik (bagi kamu), dan lebih elok

pula kesudahannya.”

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

